   Մարզպետի տեղակալ Լևոն Սարգսյանն ընդունեց Դանիայի Թագավորությունում ՀՀ արտակարգ և լիազոր դեսպան Հրաչյա Աղաջանյանին և Հայաստանում Նորվեգիայի պատվո հյուպատոս Թիմոթի Սթրեյթին   04.06.2014

    Հունիսի 4-ին Տավուշի մարզպետի տեղակալ Լևոն Սարգսյանն ընդունեց Դանիայի Թագավորությունում Հայաստանի Հանրապետության արտակարգ և լիազոր դեսպան Հրաչյա Աղաջանյանին և Հայաստանում Նորվեգիայի պատվո հյուպատոս Թիմոթի Սթրեյթին: Հյուրերին ուղեկցում էին <<Առաքելություն Արևելք>> դանիական կազմակերպության հայաստանյան մասնաճյուղի տնօրեն Ռաֆի Դուդակլյանը ու <<Հույսի կամուրջ>> հասարակական կազմակերպության նախագահ Սուսաննա Թադևոսյանը, ովքեր ՀՀ կրթության և գիտության նախարարության և Տավուշի մարզպետարանի հետ միասին մարզում կյանքի են կոչել <<Ապրել միասին, սովորել միասին>> ծրագիրը, որի ֆինանսավորումն իրականացվել է   Նորվեգիայի կառավարության կողմից: Հանդիպմանը քննարկվեցին ծրագրի արդյունքներն ու հետագա անելիքները:

